
Rudra Kavacham 2

ருத்³ரகவசம் 2

பை⁴ரவ உவாச -

வக்ஷ்யாமி தே³வி கவசம் மங்க³ளம் ப்ராணரக்ஷகம் ।
அஹோராத்ரம் மஹாதே³வரக்ஷார்த²ம் தே³வமண்டி³தம் ॥ 1॥
அஸ்ய ஶ்ரீமஹாதே³வகவசஸ்ய வாமதே³வ ரு’ஷி:, பங்க்திஶ்ச²ந்த:³,
ஸௌ: பீ³ஜம், ருத்³ரா: தே³வதா,ஸர்வார்த²ஸாத⁴நே விநியோக:³ ।
ருத்³ரோ மாமக்³ரத: பாது ப்ரு’ஷ்ட²த: பாது ஶங்கர: ।
கபர்தீ³ த³க்ஷிணே பாது வாமபார்ஶ்வே ததா²ஹர:॥ 2॥
ஶிவ: ஶிரஸி மாம் பாது லலாடே நீலலோஹித: ।
நேத்ரம் மே த்ர்யம்ப³க: பாது பா³ஹுயுக்³மம் மஹேஶ்வர:॥ 3॥
ஹ்ரு’த³யே ச மஹாதே³வ ஈஶ்வரஶ்ச ததோ²த³ரே ।
நாபௌ⁴ குக்ஷௌ கடிஸ்தா²நே பாதௌ³ பாது மஹேஶ்வர:॥ 4॥
ஸர்வம் ரக்ஷது பூ⁴தேஶ:ஸர்வகா³த்ராணி மே ஹர: ।
பாஶம் ஶூலஞ்ச தி³வ்யாஸ்த்ரம் க²ட்³க³ம் வஜ்ரம் ததை²வ ச ॥ 5॥
நமஸ்கரோமி பூ⁴தேஶ ரக்ஷ மாம் ஜக³தீ³ஶ்வர ।
பாபேப்⁴யோ நரகேப்⁴யஶ்ச த்ராஹி மாம் ப⁴க்தவத்ஸல ॥ 6॥
ஜந்மம்ரு’த்யுஜராவ்யாதி⁴காமக்ரோதா⁴த³பி ப்ரபோ⁴ ।
லோப⁴மோஹாந்மஹாதே³வ ரக்ஷ மாம் த்ரித³ஶேஶ்வர ॥ 7॥
த்வம் க³திஸ்த்வம் மதிஶ்சைவ த்வம் பூ⁴மிஸ்த்வம் பராயண: ।
காயேந மநஸா வாசா த்வயி ப⁴க்திர்த்³ரு’டா⁴ஸ்து மே ॥ 8॥

ப²லஶ்ருதி: ।
இத்யேதத்³ருத்³ரகவசம் பாட²நாத்பாபநாஶநம் ।
மஹாதே³வப்ரஸாதே³ந பை⁴ரவேந ச கீர்திதம் ॥ 9॥
ந தஸ்ய பாபம் தே³ஹேஷு ந ப⁴யம் தஸ்ய வித்³யதே ।

ப்ராப்நோதி ஸுக²மாரோக்³யம் புத்ரமாயு: ப்ரவர்த்³த⁴நம் ॥ 10॥
புத்ரார்தீ²லப⁴தே புத்ராந்த⁴நார்தீ² த⁴நமாப்நுயாத் ।
வித்³யார்தீ²லப⁴தே வித்³யாம் மோக்ஷார்தீ² மோக்ஷமேவ ச ॥ 11॥
வ்யாதி⁴தோ முச்யதே ரோகா³த்³ப³த்³தோ⁴ முச்யேத ப³ந்த⁴நாத் ।
ப்³ரஹ்மஹத்யாதி³ பாபம் ச பட²நாதே³வ நஶ்யதி ॥ 12॥
இதி க்ரியோட்³டீ³ஶே மஹாதந்த்ரராஜே தே³வீஶ்வரஸம்வாதே³ ருத்³ரகவசம்
ஸமாப்தம் ।
அஷ்டம: படல:

